
 

 

 

 

TERMU REFERÉNSIA 

 

Títulu : Motorista no Seguransa 

Saláriu : Bazeia ba lei laboral, kualifikasaun, esperiénsia no istória salariál ikus  

Oras : 40/semana 

Durasaun :  Tinan ida no bele renova tuir nesesidade no tuir disponibilidade orsamentu 

Relata ba : Koordenadór Finansas   

Servisu Fatin :  Integrated Care Clinic Timor & Diverse, Lda – Vila-Verde 

Xave Relasaun sira : Administradór, ekipa multidispinares (pesoál médiku, enfermeira, parteira, 

farmasista, apoteker), jestór unidade sira, nst.  

 

Objetivu Serbisu : Fornese servisu motorista ne’ebé seguru no pontualidade ba ICC hodi transporta 

pasiente, ofisiál sira no vizitante ba nesesidade servisu ICC nian, no ajuda ofisiál 

administrasaun, resepsionista, lojístika no servisu seluk. 

 

I. INTRODUSAUN 

Integrated Care Clinic Timor & Diverse,Lda, ho Akrónomu ‘ICC’ ne’ebé ramu ida husi Fundasaun 

Movimento Asaun Ekonomia Komunitária (MAEKOM) ne’ebé hetan ona Sertificado de Registo de 

Comercial ho númeru úniku empreza 1354987 husi Servisu Rejistu no Verifikasaun Emprezariál (SERVE,IP). 

 

ICC mak klínika privada ho nia diversu sira ne'ebé harii husi médiku jerál no espesialista Timoroan hamutuk 

ho to’os-na’in no hakiak na’in sósiu/a hamutuk 37 iha MAEKOM ho nia Vizaun atu fornese esperiénsia 

inkomparavel hanesan parseira ne’ebé konfiavel liu iha setór saúde hodi apoiu Ministériu Saúde (MS) atu 

fornese mellor kualidade ba servisu ne'ebé asesivel no asesu ba timoroan hotu, no Misaun atu inspira 

esperansa no kontribui ba saúde no ben-estar timoroan hotu liuhusi fornesimentu mellor servisu ba kada 

pasiente liuhusi pratika klínika integrada, peskiza, no dezenvolvimentu.  

 

II. RESPONSAVEL PRINSIPÁL 

Motorista 

• Kondús karreta ambulánsia no karreta operasionál ba viajen ofisiál no nesesidade seluk tan, bazeia 

ba pedidu Administradór ka jerente ICC. 

• Garante padraun servisu ne’ebé di’ak hodi servi/tula pasiente, funsionáriu ICC ka bainaka internál ka 

esternál. 



• Garante pontualidade no transporta ho seguru. 

• Komprende sinais tránzitu no tráfegu sira tantu lokál ka internasionál. 

• Álkol la premite atu hemu durante oras servisu.  

 

Seguransa, logbook no manutensaun karreta 

• Garante katak karreta nafatin moos, arrumadu no kondisaun di’ak iha kualkér tempu servisu. 

• Rejistu viajen ofisial, no kilometrajen loroloron, nst.   

• Garante karreta-nia seguransa loron-loron. 

• Sertifika katak karreta hetan verifika no manutensaun loron-loron hanesan óleu, bee, bacteria, 

freun/rem, roda, nst.  

• Garante repara/hadi’ak karreta ho loloos husi ofisina dezignada ne’ebé ICC oferese kontratu no 

hatene hadi’ak parte ki’ik sira, hanesan sobu roda, nst.  

• Prepara no haruka relatóriu monitorizasaun karreta, inklui rejistu operasaun, manutensaun, despeza, 

kilometrajen, iha kada fulan ikus nian.   

• Ajuda administrasaun hodi garante seguransa (insurance) no rejistu karreta tuir oráriu/data.  

 

Seguransa 

• Proteje instalasaun, traballadór/a, propriedade ICC; monitoriza ekipamentu survilansia (CCTV), 

inspesaun edifísiu, ekipamentu, pontu asesu, no permite entrada. 

• Apoiu atu hamoris alarme bainhira presiza 

• Evita perda/lakon ka estragu liuhusi relata irregularidade, informa violador polítika no prosedimentu, 

no kontrola, resolve pesoál halo barullu iha ICC 

• Kontrola karreta ka tráfegu iha dalan públiku, ka entrada no saida ICC 

• Relatóriu no rejistu ba observasaun, informasaun, ba atividade vijilánsia durante oras serbisu. 

• Asegura ambiente monitorizaduu no kontrolu edifísiu no ekipamentu ICC nian 

• Asegura estabilidade no dignidade ICC ho kumpre rekizitu legal sira 

• Asegura ekipamentu seguransa no kamera CCTV kontroladu, ár kondisionadu, no ekipamentu ICC 

sira seluk 

• Asegura seguransa, protesaun (vida seguru), bein-estar empregadu/a, vizitante no fatin ICC 

• Fornese exelente atendementu ba kliente ICC 

• Kumpre padraun operasionál no servisu ICC nian 

• Responde situasaun emerjénsia atu fornese asisténsia nesesáriu ba empregadu/a no kliente 

• Proteje ativu/asset ICC relasaun ho naok, asaltu, sunu ka kestaun seluk ne’ebé relasaun ho seguransa 

• Tuir prosedimentu ba inisiativa oioin, inklui prevene inséndiu/sunu, patrulla regular edifísiu, kontrola 

tráfegu, no investigasaun asidente. 

• Relata atividade suspeita, komportamentu kriminozu no violasaun seguransa nian.  



 

Knaar seluk 

• Apoiu servisu administrasaun hodi prepara fatin ba kualkér tipu reuniaun ka eventu. 

• Servisu seluk ne’ebé sei oferese husi administradór ka jerente ICC nian.  

 

III. REZULTADU SERBISU 

• Laiha asidente  

• Kondisaun karreta di’ak, moos no seguru 

• Klínika seguru  

• Pasiente, empregadu/a no bainaka seguru  

• Apoiu unidade sira kona-ba serbisu administrasaun nian 

 

IV. KUALIFIKASAUN 

Jerál: 

• Komprende lei Diresaun Nasionál Transporte no Terrestre (DNTT) 

• Koñesimentu tráfegu, no mekánika. 

• Abilidade kondús karreta exelente.  

• Abilidade komunikasaun di’ak 

• Hatene komputadór sufisiente. 

• Esperiénsia kondús karreta mínimu tinan-rua.  

• Válidu Karta Kondusaun ho tipu B1. 

• Hatene prosedimentu seguransa nian 

• Esperiénsia iha seguransa vantajen boot 

• Mínimu diploma sekundária ka sertifikadu treinamentu relevante. 

• Sidadaun Timor-oan (hatudu Kartaun Identidade).  

Adisionál: 

• Abilidade atu serbisu di'ak ho ekipa, saúde di'ak, nomós serbisu independente. 

• Abilidade atu komunika di'ak iha lian Tetun, no abilidade natoon atu komunika iha lian Indonézia, 

Portugés no Inglés. 

 

III. VALÓR ICC 

• Profisionalizmu 

• Kontabilidade no Responsabilidade 

• Kolaborasaun 

• Respeitu 

• Kometimentu 



• Igualdade  

• Onestidade no  

• Independente  

 

Oinsá atu aplika: 

Favór vizita ami-nia sítiu www.maekom.com.tl atu haree Termu Referénsia kompletu ka Kuadru Avizu 

Klínika ICC iha Aldeia Gideon, Suku Vila-Verde. Aplikante bele haruka direta ita-nia rezumu/CV liuhusi 

ami-nia email: recruitment@maekom.com.tl. Loron ikus submete ita-nia aplikasaun: 6 Dezembru 2022.  

 

 Kandidatu pre-selesionadu mak sei kontaktu tuir prosedimentu tuirmai. 

